
SOALAN-SOALAN LISAN 
MESYUARAT KETIGA TAHUN KETIGA 

DEWAN NEGERI YANG KELIMA BELAS PERAK DARUL RIDZUAN 
 

PERSIDANGAN KELIMA 
1 DISEMBER 2025 (ISNIN) 

 
1. YB ENCIK MOHD AKMAL BIN KAMARUDIN (SELAMA) 

 
Apakah Kerajaan Negeri berhasrat untuk menyalurkan peruntukan khas kepada 
Ahli-ahli Dewan Undangan Negeri dari blok pembangkang, bagi tujuan program 
kebajikan rakyat seperti bantuan perayaan, bantuan awal persekolahan, kotak 
makanan, dan lain-lain bentuk sumbangan, sebagaimana yang diterima oleh Ahli-
ahli Dewan Undangan Negeri dari pihak kerajaan. Selaras dengan amalan 
kerajaan negeri dalam sesi pentadbiran yang lepas? 
 

2. YB ENCIK JASON NG THIEN YEONG (ASTAKA) 
 

Apakah usaha Kerajaan dalam memastikan keselamatan pelajar-pelajar di 
sekolah? 

 
3. YB ENCIK CHAW KAM FOON (MENGLEMBU) 

 
DASAR DAN POLISI TEKNOLOGI KECERDASAN BUATAN (AI) 
 
a) Apakah dasar dan hala tuju Kerajaan Negeri  dalam memperkasa penggunaan 

teknologi Kecerdasan Buatan (AI) di sektor awam? 
 

b) Adakah Kerajaan Negeri  mempunyai pelan strategik bagi memastikan 
pembangunan AI sejajar dengan etika dan keselamatan data rakyat Perak? 
 

4. YB ENCIK MOHAMAD AMIN BIN ROSLAN (PENGKALAN HULU) 
 
Masih terdapat jalan utama di Daerah Hulu Perak khususnya di DUN Pengkalan 
Hulu seperti di Laluan FT076 dari Sempadan Baling, Kedah ke Pengkalan Hulu 
dan ke Gerik dan Laluan FT077 Pengkalan Hulu - Sempadan Thailand yang 
belum dinaiktaraf dan penambahbaikan. Apakah perancangan pihak kerajaan 
negeri Perak melalui JKR negeri bagi memastikan perkara ini dapat diatasi 
dengan segera? 
 

5. YB PUAN SALINA BINTI SAMSUDIN (BEHRANG) 
 
Berapakah jumlah kawasan tanah adat dan kawasan rayau masyarakat Orang 
Asli yang telah diwartakan di Negeri Perak setakat ini, dan apakah perancangan 
kerajaan negeri untuk memperluaskan pewartaan tersebut? 

6. PUAN WASANTHEE A/P SINNASAMY (HUTAN MELINTANG) 
 
Program Residensi Rakyat (PRR): Berapakah jumlah pemohon yang masih 
menunggu kelulusan untuk mendiami rumah PRR dan apakah status 
pelaksanaan PRR Lenggong dan Tambun yang telah diumumkan sebelum ini? 

 
7. YB ENCIK ZAFARULAZHAN BIN ZAN (KAMPONG GAJAH) 

 
Apakah usaha dan program yang telah dilaksanakan oleh Kerajaan Negeri Perak 
bagi meningkatkan kefahaman Islam dalam kalangan orang islam dan juga usaha 
menarik minat golongan bukan Islam untuk mendekati dan memeluk agama 
Islam? 
 

8. YB PUAN THULSI THIVANI A/P MANOGARAN (BUNTONG) 
 

Apakah pencapaian -pencapaian signifikan bagi Kerajaan negeri Perak dalam 
sektor ekonomi dan pelaburan sepanjang tahun 2025 yang akan mewujudkan 
peluang-peluang pekerjaan bermutu tinggi menjelang 10 tahun akan datang dan 
mohon diperincikan jumlah pekerjaan baharu yang akan diwujudkan oleh 
pelaburan yang masuk ke negeri Perak serta impaknya kepada pendapatan 
negeri Perak?  

 
9. YB ENCIK ONG BOON PIOW (BERCHAM) 

 
Tentang keadaan bekerja yang disediakan oleh pihak majikan 
 
i) Apakah tindakan diambil oleh pihak kerajaan ke atas majikan, yang tidak 
memberi hari cuti minggu kepada pekerja, hingga pekerja kena mencari penganti 
sementara untuk mendapat cuti? 
 
ii) Banyak pekerja “Promoter” di pusat membeli belah terpaksa berdiri sepanjang 
waktu kerja , dan tidak diberi kerusi untuk duduk, hingga sebahagian mereka 
mengalami kesakitan tulang belakang dan kaki, apakah rancangan kerajaan untuk 
mengatasi masalah ini? 
 
iii) Merujuk soalan bahagian i dan ii , apakah cadangan pihak kerajaan agar pihak 
pekerja boleh membuat aduan, dan mendapat khidmat kaunseling? 
 

10. YB ENCIK KHALIL BIN YAHAYA (KUBU GAJAH) 
 
Isu tekanan air yang rendah dan aliran air yang perlahan di kawasan Kubu Gajah 
dan kampung sekitar sering menimbulkan kesulitan kepada penduduk, tidak kira 
waktu dan semasa menggunakannya. 
 
a) Adakah punca utama kejadian ini disebabkan oleh keusangan paip atau 

tekanan air yang terlalu dalam sistem agihan yang digunakan oleh Lembaga 
Air Perak (LAP)? 

b) Apakah tindakan jangka pendek dan jangka panjang yang sedang dan akan 
diambil oleh pihak kerajaan negeri melalui LAP bagi mengatasi masalah air 
yang perlahan ini? 

 
11. YB ENCIK JASON NG THIEN YEONG (ASTAKA) 

 
Kecekapan Perkhidmatan Agensi Kerajaan Negeri 

 
a) Apakah usaha Kerajaan Negeri dalam meningkatkan kecekapan perkhidmatan 

agensi di bawah Kerajaan Negeri? 
 

b) Adakah Kerajaan Negeri mempunyai perancangan untuk mewujudkan 
Enakmen seperti Akta Iltizam Kecekapan Perkhidmatan Kerajaan 2025 untuk 
meningkatkan kecekapan perkhidmatan agensi negeri? 

 
c) Adakah Kerajaan Negeri bercadang untuk mengemukakan laporan prestasi 

perkhidmatan seperti mana yang diperuntukkan di bawah Seksyen 11 Akta 
tersebut bagi tujuan penarafan? 

 
12. YB ENCIK AZIZI BIN MOHAMED RIDZUWAN (LUBOK MERBAU) 

 
Apakah rancangan Kerajaan Negeri untuk memperbaiki kemudahan sekolah di 
kawasan luar bandar dan memastikan murid mendapat akses kepada pendidikan 
digital serta internet yang mencukupi? 
 

13. YB ENCIK ENCIK MOHAMAD HUSAIRI BIN ARIFFIN (KENERING) 
 
Berapakah keluasan tanah wakaf seluruh Negeri Perak milik Majlis Agama Islam 
Negeri dan berapakah keluasan tanah yang terlibat dengan hasil pertanian? 
 

14. YB ENCIK ONG SENG GUAN (POKOK ASSAM) 
 
Beberapa kawasan tanah milikan persendirian di sekitar Taiping dibiarkan terbiar 
dan dipenuhi semak samun. Keadaan ini menimbulkan risiko terhadap 
keselamatan dan kesihatan awam serta menjadi tempat pembiakan haiwan 
berbisa dan nyamuk Aedes. 
 
a) Apakah langkah yang telah dan sedang diambil oleh pihak berkuasa tempatan 

terhadap pemilik tanah yang gagal menyelenggara kawasan masing-masing? 
 

b) Adakah kerajaan negeri bercadang untuk memperkenalkan mekanisme 
penguatkuasaan yang lebih tegas, termasuk pengeluaran kompaun atau notis 
pembersihan mandatori kepada pemilik tanah terbiar? 
 

c) Apakah bentuk kerjasama yang dijalinkan antara pihak berkuasa tempatan 
dan komuniti setempat bagi memastikan kawasan sedemikian dapat dipantau 
serta dikekalkan dalam keadaan bersih dan selamat? 

15. YB TUAN HAJI RAZMAN BIN ZAKARIA (GUNONG SEMANGGOL) 
 
Apakah dasar dan pelan tindakan Kerajaan Negeri dalam memperkukuh 
subsektor penanaman padi bagi meningkatkan tahap keterjaminan makanan di 
Negeri Perak, termasuk usaha menaik taraf infrastruktur pengairan, penggunaan 
benih padi berkualiti, serta sokongan kepada pesawah melalui insentif dan latihan 
teknologi moden? 

 
16. YB DATO’ SHAHRUL ZAMAN BIN YAHYA (RUNGKUP) 

 
Anjing liar, berkeliaran di kawasan-kawasan tumpuan awam seperti di Dataran 
Waterfront Bagan Datuk dan Arena Square Selekoh. keadaan ini sangat 
membimbangkan kerana jumlah anjing liar ini bertambah saban hari. ini 
mendatangkan rasa ketidakselesaan dan kurang selamat bagi pengunjung dan 
penduduk setempat terutama yang hadir untuk beriadah bersama anak-anak. 
 
a) Apakah tindakan sewajarnya oleh Pihak Berkuasa Tempatan bagi mengatasi 

permasalahan ini? 
 

b) Apakah perancangan jangka masa pendek ( sesegera yang mungkin) dan 
Jangka Masa Panjang yang bukan hanya tertumpu di dua kawasan ini sahaja, 
tetapi keseluruhan kawasan terutama dalam kawasan DUN Rungkup khusus 
nya penyelesaian yang tuntas bagi mengelakkan kejadian kejadian yang tidak 
di ingini di masa hadapan? 

 
17. YB ENCIK MOHAMAD HUSAIRI BIN ARIFFIN  (KENERING) 

 
Adakah Kerajaan Negeri bercadang untuk mewujudkan perjawatan khas dengan 
kerjasama Kerajaan Persekutuan, bagi menempatkan tenaga pakar daripada unit 
Geo-bencana, Geo-arkeologi dll. bagi mengkaji dan memantau kawasan-
kawasan yang telah dikenal pasti berisiko atau berkemungkinan berlakunya 
bencana Alam, pencemaran alam sekitar dll. didaerah-daerah Pihak Berkuasa 
Tempatan?  
 

18. YB ENCIK CHEAH POU HIAN (JELAPANG) 
 
Bagi menyambut Tahun Melawat Malaysia 2026, Kerajaan akan memperuntukkan 
RM11.31 juta untuk melaksanakan pelbagai program dan projek pembangunan 
pelancongan dan kebudayaan. 
 
a) Apakah rancangan promosi dan aktiviti yang telah disediakan oleh Negeri 

Perak setakat ini? 
 

b) Memandangkan sebanyak RM6 juta diperuntukkan kepada Tourism Perak bagi 
meneruskan program promosi dan acara, serta memperkenalkan produk 
pelancongan, perkhidmatan, kepelbagaian budaya dan meneroka pasaran 
baharu, bolehkah Kerajaan Negeri memberikan maklumat lanjut mengenai 
strategi penerokaan pasaran baharu tersebut? Ini bagi membolehkan semua 
Ahli Dewan Undangan Negeri (ADUN) bekerjasama dan berusaha bersama 
untuk merealisasikan kejayaan Tahun Melawat Malaysia 2026. 

19. YB CIK JENNY CHOY TSO JEN (CANNING) 

 
Isu Kacau Ganggu di Kawasan Perumahan. Apakah inisiatif yang telah dan akan 
diambil oleh pihak berkuasa tempatan bagi menangani isu kacau ganggu akibat 
kawasan semak samun dan rumah tidak berpenghuni di kawasan perumahan, 
khususnya yang melibatkan premis yang pemiliknya telah meninggal dunia atau 
tidak dapat dikesan? 

 
20. YB DR HASHIM BIN BUJANG (BUKIT CHANDAN) 

 
Peruntukan DUN dikawal sepenuhnya oleh Pegawai khas MB. Apakah 
peruntukan ini untuk Adun atau Pegawai Khas MB?  


